
Shri Jangidevacharyapranitam Shrimithilamangalam

ஶ்ரீஜங்கி³தே³வாசார்யப்ரணீதம் ஶ்ரீமிதி²லாமங்க³ளம்

ராமம் ச பா⁴ஷ்யக்ரு’த்³ராமாநந்தா³சார்யம் ச மாருதிம் ।
குர்வே நத்த்வாऽக்³ரதே³வாசார்யம் மிதி²லாமங்க³ளமம் ஶுப⁴ம் ॥ 1॥
ஸுதா⁴துல்யஜலைர்யுக்தா யத்ர ஸர:ஸரித்³வரா: ।
தஸ்யை ஸர:ஸரித்³வத்யை மிதி²லாயை ஸுமங்க³ளம் ॥ 2॥
யத்ரோத்³யாநாநி ஶோப⁴ந்தே வ்ரு’க்ஷை:ஸப²லபுஷ்பகை: ।
தஸ்யை சோத்³யாநயுக்தாயை மிதி²லாயை ஸுமங்க³ளம் ॥ 3॥
யத்ர தா³ர்ஶநிகா ஜாதா ஶ்ரீமத்³போ³தா⁴யநாத³ய: ।
தஸ்யை வித்³வத்³விஶிஷ்டாயை மிதி²லாயை ஸுமங்க³ளம் ॥ 4॥
யஸ்யாம் புர்யாமுதூ³டா⁴ ச ராமேண ஜநகாத்மஜா ।
தஸ்யை மஹோத்ஸவாட்⁴யாயை மிதி²லாயை ஸுமங்க³ளம் ॥ 5॥
ஸீதாராமபத³ஸ்பர்ஶாத் புண்யஶீலா ச யத்க்ஷிதி: ।
தஸ்யை பாபாபஹாரிண்யை மிதி²லாயை ஸுமங்க³ளம் ॥ 6॥
ஜாநகீஜந்மபூ⁴மிர்யா ப⁴க்திதா³முக்திதா³ ததா² ।
தஸ்யை மஹாப்ரபா⁴வாயை மிதி²லாயை ஸுமங்க³ளம் ॥ 7॥
த்³வாரபீடா²ர்யஶ்ரீ ஜங்கி³தே³வாசார்யவிநிர்மிதம் ।
பட²தாம் மங்க³ளம் குர்யாந்மிதி²லாமங்க³ளம் ஶுப⁴ம் ॥ 8॥
இதி ஶ்ரீஜங்கி³தே³வாசார்யப்ரணீதம் ஶ்ரீமிதி²லாமங்க³ளம் ஸம்பூர்ணம் ।

